Prifysgol Aberystwyth – Gwasanaethau Gwybodaeth
Ionawr 2013
Cynllun Blwyddyn mewn Gwaith – Systemau Gwybodaeth Busnes
Mae lleoliad mewn diwydiant ar gael yn is-adran Systemau Gwybodaeth Busnes, gan adrodd wrth Arweinydd Tîm Datblygu a Chefnogi Cymwysiadau.                      
Mae’r is-adran Systemau Gwybodaeth Busnes yn gyfrifol yn bennaf am ddatblygu a chefnogi’r cymwysiadau bas-data canolog. Ymhlith y rhain y mae’r system Cofnodion Myfyrwyr, y system Rheoli Neuaddau a’r systemau Derbyn (Myfyrwyr). Mae’r Systemau Gwybodaeth Busnes hefyd yn cefnogi meddalwedd masnachol ar gymwysiadau Cyllid, Adnoddau Dynol a Chyflogres y Brifysgol. Mae’r  cymwysiadau hyn yn rhedeg ar weinyddion Sun Solaris a Windows VMs. Mae datblygiad mewnol o’r system AStRA (Cofnodi a Derbyn Myfyrwyr Aberystwyth) yn defnyddio offer Oracle Developer yn ogystal â sgriptiau cregyn a rhaglenni SQL, PHP neu Perl. Mae’r system yn darparu rhyngwynebau ar y we ar gyfer staff a myfyrwyr i ddefnyddio a chynnal a chadw cofnodion myfyrwyr a derbyn (myfyrwyr).
Byddwch yn meithrin sgiliau datblygu cymwysiadau bas-data, rhynwynebau’r we a rheoli data. Darperir hyfforddiant anffurfiol drwy gydweithio â staff datblygu presennol a thrwy ddefnyddio llawlyfrau systemau a deunyddiau hyfforddi. Ni fydd angen gwybodaeth flaenorol o offer datblygu Oracle. Byddwch yn dysgu trin tablau bas-data Oracle, adeiladu Adroddiadau Oracle / Ffurflenni mewnbynnu data a chefnogi rhyngwynebau’r we i ôl-fasau-data.  
Bydd y lleoliad am dri mis ar ddeg o Orffennaf 2013 am gyflog o  £12,000 y flwyddyn (pro rata).  

Dyletswyddau craidd – rhai neu bob un o’r canlynol
· Llunio a rheoli tablau a golygon bas-data 
· Cynnal neu ddatblygu Adroddiadau a Ffurflenni Oracle
· Ateb ymholiadau gan staff sy’n defnyddio’r system AStRA
· Cynnal a datblygu rhyngwynebau’r we i systemau bas-data
· Cynnal a datblygu sgriptiau cregyn y tu ôl i weithrediadau rheoli data
· Llunio dogfennau i gefnogi datblygiadau cymwysiadau   
· Gwirio a diweddaru cofnodion myfyrwyr a derbyn (myfyrwyr)
· Peth cefnogaeth ar gyfer cymwysiadau cyfrifiaduron personol (PC), cysylltiadau â’r rhwydwaith a chyfleusterau argraffu ar gyfer staff gweinyddol.
Bydd ein hymgeisydd delfrydol (heb fod yn unrhyw drefn benodol):
· Yn gallu ei ysgogi ei hun ac yn meddu ar sgiliau datrys problemau a rhyngbersonol da
· Yn ddibynadwy ac yn ochelgar wrth drin data personol yn unol â deddfwriaeth data    
· Yn ymddiddori yn natblygiad cymwysiadau bas-data
· Yn rhoi sylw i fanylion
· Yn wir chwaraewr tîm, sy’n gweithio yn unol â safonau a gweithdrefnau y cytunir arnynt
· Yn gallu dysgu sgiliau newydd yn gyflym, gyda’r lleiaf posibl o gefnogaeth 
· Yn barod i gymryd cyfrifoldeb am dasgau a phrosiectau a roddir iddynt
· Yn hyblyg o ran agwedd ac yn barod i ddysgu ac addasu mewn byd sy’n newid yn gyflym
· Yn gyfforddus wrth weithio gyda SQL ac mewn amgylchfyd UNIX
· At hyn, byddai’r gallu i gyfathrebu drwy gyfrwng y Gymraeg yn ddymunol  
Mae’r Gwasanaethau Gwybodaeth yn mynnu bod ein holl aelodau staff yn cydymffurfio â pholisi Diogelwch Gwybodaeth yr adran. Gall unrhyw ddigwyddiadau diogelwch gwybodaeth a fydd yn digwydd oherwydd diffyg cydymffurfio arwain at gamau disgyblu priodol. Disgwylir i ddeiliad y swydd arwyddo ymrwymiad ffurfiol ynglŷn â’r angen i amddiffyn cyfrinachedd.
Dyddiad cau ar gyfer ceisiadau
· Dylid ymgeisio am leoliad drwy Lorraine Langford yn yr adran Gyfrifiadureg drwy ffurflen gais safonol PA (http://www.aber.ac.uk/cy/hr/jobs/vacancies-internal/) cyn hanner dydd ar ddydd Gwener 15 Chwefror 2013

· Cynhelir cyfweliadau ar gyfer yr ymgeiswyr ar y rhestr fer ar ddydd Mawrth, Mawrth 5ed 2013
· Bydd yr ymgeiswyr llwyddiannus yn dechrau gweithio ddydd Llun, 1 Gorffennaf 2013.

